29.04.22020
Тема: Бәйләнешле сөйләм үстерү.Текст эчтәлегенә туры китереп план төзү һәм аның буенча сөйләү.
-Исәнмесез укучылар! Сезнең белән янә бәйләнешле сөйләм үстерү дәресе. Аңа кадәр дәфтәрегездә түбәндәге тестны эшләп алуыгыз кирәк.
А1  Саңгырау тартыклар гына язылган рəтне билгелəргə.
 1) (п), (р), (ж), (җ)

 2) (л), (м), (т), (й)

 3) (к), (з), (в), (гъ)

 4) (һ), (х), (ч), (ф)

 А2   Бу сүздə нинди хəреф (хəрефләр) төшеп калган?
           Тəнк…ть

 1) и             

 2) ый          

 3) ы             

 4) й

 А3   Кайсы рəттəге сүзлəрдə ъ билгесе языла?

 1) кул...яулык,  ар…як

 2) сəнгат..., сəгат...
 3) көн...як, шигыр...
 4) ям...ле, яш...лек
 А4   Кайсы сүз уртасында ике төрле тартык аваз куела?
 1) мөга...им         

 2) гө...əр          

 3) то...ыз               

 4) бəхə...ез
 А5   Кайсы сүздə о хəрефе төшеп калган?
 1) Кара бол...т яңгыр алып килде.

 2) Бол...н хуш ис белəн тулды.

 3) Көнч...гыштан салкын җил исə башлады.

 4) Эчп...шыргыч хəбəрлəр ишетелде.

 

 А6   Кайсы җөмлəдə - да,  -дə кушылып языла?
 1) Ярдəм итəргə дип,  ул (да) килде.

 2) Сөйлəшү (дə) ике егет тə катнашты.
 3) Авылда инде аның беркеме (дə) юк.
 4) Чакырсам (да), син бу йортка инде кайтмассың.
 А7   Сүздə нинди хəреф төшеп калган? 

           Г…рур
 1) ы



 2) е



 3) ө



 4) о

 А8   Кастр…ль сүзендə нинди хəреф төшеп калган?
 1) у


 2) ю 



 3) ү


 4) йү
Бирелгән текстны укыйсыз һәм эчтәлегенә туры китереп, план төзисез.  
Шәфкатьсезлек

Яратам мин урманны. Андагы бөҗәкләрнең сәер гадәтләренә, кош- кортларның җитди кыяфәт белән үзләренә генә хас әллә ниткән эшләр майтарып йөрүләренә сокланып бетә алмыйм.

Шулай да мин ул көнне үземнең иң яраткан әйберләремә, табигатькә карата зур игътибарсызлык күрсәттем. Аннан соң байтак вакыт үтсә дә, әнә шул игътибарсызлыгым өчен үкенүдән, күңел әрнүеннән арына алганым юк.

Әйткәнемчә, урман буйлап акрын гына атлап киләм. Бер читтә бәхәсләшеп торган өч малайга күзем төште. Кулларында рогаткалар да күргәч, сагаеп калдым, алар исә минем агачларга поса- поса килгәнне сизмәделәр, бәхәсне дәвам иттерә бирделәр.

- Булдыра алмыйсыз сез, ата белмисез. Ә мин менә бишне бәреп төшердем, -диде озын буйлы, сары чәчлесе, аяк астына күрсәтеп. Яхшылабрак карасам... малайларның аяк асларында үтерелгән кошлар аунап ята. Сары чәчле малай кошларны алдына ук өеп куйган. Мин ул өемдә ике чыпчык, песнәк һәм сыерчыкны танып алдым.

... Билгеле, шуннан артыгын мин тыңлый алмадым. Малайларның аяк асларындагы үтерелгән кошчыкларга карадым да каттым. Әнә бер сыерчык. Ул быел гына оядан очып чыкканбала кош әле. Көзгә кадәр тамагымны ныграк туйдырыйм, канатларымны ныгытыйм,әле минем алда ерак илләр, зур диңгезләр кичәсем бар, дип, урман буена килгәндер ул. Әнә бер песнәк ачылган томшыгын да ябарга өлгермичә һәлак булган. Шунда ук бер кызгылт кошның җансыз гәүдәсе аунап ята. Аның ачык күзләре түп-түгәрәк, зәп-зәңгәр.

...Хәзер мин шул малайларга бер генә сүз дә әйтә алмый калуыма үкенеп бетә алмыйм. Миңа ул малайлар әле һаман да рогатка белән гаепсез кошларны атып йөриләрдер шикелле.
Укучылар, өй эшен миңа фото белән җибәрерсез. Группага түгел, чөнки тестны һәркем үзе эшли. 
















